
	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN


TIK SG


(Eerste Vraestel:  Noukeurigheidstoets)


TYD:  10 minute


PUNTE:  60



	INSTRUKSIES AAN KANDIDATE:

LEES DIE ONDERSTAANDE INSTRUKSIES NOUKEURIG DEUR VOORDAT U MET DIE VRAESTEL BEGIN.

1. Tik u eksamennommer boaan elke vel wat vir die beantwoording van hierdie vraag gebruik word.

2.
Opsieners sal kandidate voorsien van inligting in verband met die vraag.

Instruksies aan opsieners:

1. Voorsien elke kandidaat van ses velle A4-papier (80g).

2. Die tikonderwyser/es moet verseker dat alle tikmasjiene in goeie werkende toestand is.

3. Geen kool- of korrigeerlinte mag tydens die eksamen gebruik word nie.

4. Dit is essensieel dat ’n tikonderwyser/es een van die opsieners in die tiklokaal moet wees ten einde hulp te verleen indien ŉ tikmasjien onklaar raak.

5.
Kandidate moet ten minste 15 minute voor die aanvang van die eksamen by die tiksentrum aanmeld.

6. Kandidate moet toegelaat word om eers vir ongeveer 10 minute deur die vraestel te blaai voordat hulle met Vraag 1 begin.  Hulle mag lyne trek en moeilike woorde onderstreep.

7.
Beide opsieners moet in besit wees van ŉ stophorlosie.  Die vasgesteldetyd-noukeurigheidstoets moet deur die tikonderwyser/es waargeneem word.   Opsieners mag nie gedurende die afneem van hierdie toets tussen die kandidate rondbeweeg nie.

8.
8.1
Alvorens kandidate met hierdie vraestel begin, moet hulle opdrag gegee word om hulle eksamennommers bo in die REGTERHOEK van die antwoordpapier te tik.   Nadat al die kandidate hierdie instruksie uitgevoer het, word die teken gegee om met die vasgesteldetyd-noukeurigheidstoets te begin.


8.2
Sodra die toegestane tyd vir die noukeurigheidstoets verstreke is, moet die opsiener al die toetse opneem en sy/haar voorletters na die LAASTE GETIKTE WOORD OP ELKE BLADSY plaas.   Al die bladsye wat ’n kandidaat gebruik het om VRAAG 1 te beantwoord, moet aanmekaar vasgekram word.  SLEGS VRAAG 1 SE ANTWOORDBLADSYE MOET AANMEKAAR VASGEKRAM WORD.

	8.3
Dit is die verantwoordelikheid van die opsiener om elke kandidaat se vasgesteldetyd-noukeurigheidstoets na afloop van die tweede vraestel in die korrekte individuele omslag te plaas.    Die omslag moet met die tweede vraestel aan die kandidate uitgedeel word.

9. Tydens die afneem van die res van die vraestel, word beweging tussen die kandidate beperk tot die uitreiking van addisionele tikpapier, hulp ingeval van probleme met tikmasjiene, ensovoorts.




	VRAAG 1

TYDNOUKEURIGHEIDSTOETS
Die tydnoukeurigheidstoets moet in dubbel- of 1½ reëlafstand op een kant van die bladsy getik word.  Gebruik kantruimtes van 10o.  ’n Minimum van 35 w.p.m. word verwag en die grense word deur (…) aangedui.

TYD:  10 MINUTE


	Die gesin is by uitstek die opvoedingsinstansie, want in die gesin leer en ontdek die kind wie hy is, waartoe hy in staat is en wat hy van die lewe en van die samelewing kan en behoort te verwag.  Hy leer ook in die gesin wat die lewe en die samelewing van hom kan en gaan verwag.  In die gesin word die kind dus opgevoed tot ŉ saamleef met ander mense.  Die sosiale voorbereiding van die kind vir toetrede tot die samelewing word juis binne die solidariteit van ŉ intieme gesinskring behartig.  Die individualiteit van die kind word gerespekteer, maar ŉ vrywillige skikking by die sosiale orde word van hom verwag.
	


	Opvoeding in die gesin geskied egter nie net deur die opvoedkundige ingryping van die ouers nie, maar ook deur die kind se belewing van die interpersoonlike verhouding tussen sy ouers in die huweliks- en gesinslewe.  As gevolg van hierdie verbindingsfaktore word ŉ gevoel van samehorigheid geskep en kom ŉ huishouding tot stand waarin die onderlinge verhouding tussen die gesinslede, die onderskeie rolfunksies, eiesoortige familietradisies en morele kodes almal saam ŉ atmosfeer van intimiteit van sy eie skep.
	


	Patrone vir interaksie binne die gesin behoort aan minstens drie interpersoonlike behoeftes van die mens te beantwoord.  Dit sal ŉ persoon se optrede teenoor ander mense binne sowel as buite die gesin beïnvloed.
	


	Eerstens word die mens se behoeftes aan insluiting onderskei.  Dit is die mens se behoefte om iewers te behoort, om bevredigende verhoudings met ander mense te sluit en om geborge te voel.
	


	Tweedens word die mens se behoefte aan kontrole gemeld.  Veral die kind het ŉ behoefte aan kontak met ander mense in situasies waar gesag ter sprake is.  ……………………..……………..…………..

Dit is die mens se behoefte aan dissipline.
	35 w.p.m.


	Derdens word die mens se behoefte aan emosie genoem.  Elke persoon het ŉ behoefte om ŉ verbondenheid aan ander mense te ontwikkel waaruit hy die gevoel kry dat mense hom liefhet en van hom hou.  …………………………………………………………………...

Dit is die mens se behoefte aan liefde.  Die gesin met sy spontane verhoudings bied ruim geleentheid om hierdie emosie te beleef.
	40 w.p.m.


	Opvoeding geskied altyd aan die hand van bepaalde norme wat deur die ouer voorgeskryf word volgens sy waardes en ….…………

voorkeure.  Met die term norm word bedoel die rigsnoer waarvolgens ŉ mens behoort te handel en die maatstawwe waarvolgens ŉ mens dinge beoordeel.  Dit sal by elke ouerpaar verskil en die ouer kry juis hierdeur die geleentheid om ŉ stempel op sy kind ……………………………………………………………..…..

te druk wat ŉ sterk bindende faktor kan wees.
	45 w.p.m.

50 w.p.m.


	Dit is ook nodig dat daar by die kind ŉ gevoel van sekerheid en veiligheid gevestig word, asook die gevoel dat hy as mens waarde het en van waarde geag word.  Op hierdie gevoelens word goeie

en ..…………………………………………………………………………
	55 w.p.m.


	TOTAAL:
	60


[60]








b.o.


